
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասը և 9-րդ հոդվածի 5-րդ մասը` Հայաստանի Հանրապետության կառավարությունը որոշում է.
	1. Հայաստանի Հանրապետության սեփականություն հանդիսացող Հայաստանի Հանրապետության Վայոց ձորի մարզ, համայնք Մալիշկա 8-րդ փողոց 76 հասցեում գտնվող դպրոցի մասնաշենքից 1-ին հարկի 18 502 770,8 ՀՀ դրամ սկզբնական արժեքով 405 քառ. մետր մակերեսով տարածքը (այսուհետ՝ տարածք)  հետ վերցնել «Հայաստանի Հանրապետության Վայոց ձորի մարզի Մալիշկայի թիվ 1 միջնակարգ դպրոց պետական հանրակրթական ուսումնական հաստատություն» պետական ոչ առևտրային կազմակերպությունից և անժամկետ, անհատույց օգտագործման իրավունքով ամրացնել «Մալիշկա համայնքի թիվ 1 մանկապարտեզ» համայնքային ոչ առևտրային կազմակերպությանը (գրանցման համար՝ 65.210.00658):
      2. Պետական գույքի կառավարման կոմիտեի նախագահին՝   սույն որոշումն ուժի մեջ մտնելուց հետո, եռամսյա ժամկետում, «Մալիշկա համայնքի թիվ 1 մանկապարտեզ» համայնքային ոչ առևտրային կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման համայնքային ոչ առևտրային կազմակերպության միջոցների հաշվին:



Հ Ի Մ Ն Ա Վ Ո Ր Ո Ւ Մ 
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Պետական գույքի կառավարման կոմիտե է դիմել ՀՀ Վայոց ձորի մարզպետը՝ «Հայաստանի Հանրապետության Վայոց ձորի մարզի Մալիշկայի թիվ 1 միջնակարգ դպրոց պետական հանրակրթական ուսումնական հաստատություն» պետական ոչ առևտրային կազմակերպությանն ամրացված ՀՀ Վայոց ձորի մարզ, համայնք Մալիշկա 8-րդ փողոց 76 հասցեում գտնվող դպրոցի մասնաշենքից (դպրոցի համալիրի 2-րդ մասնաշենք) 1-ին հարկի տարածքը հետ վերցնել ՊՈԱԿ-ից  և անհատույց օգտագործման իրավունքով «Մալիշկա համայնքի թիվ 1 մանկապարտեզ» համայնքային ոչ առևտրային կազմակերպությանը հանձնելու խնդրանքով:
Համաձայն մարզպետարանի կողմից ներկայացված տեղեկատվության՝  ներկայումս դպրոցի աշակերտների թիվը 281 է և զբաղեցնում են դպրոցի որպես մեկ ամբողջական համալիր գրանցված միայն առաջին ու երրորդ մասնաշենքերը: Երկրորդ մասնաշենքը դպրոցի կողմից ընդհանրապես չի օգտագործվում, երբևիցե չի վերանորոգվել և տեխնիկապես գտնվում է անմխիթար վիճակում: Նշված մասնաշենքի առաջին հարկի անհատույց օգտագործման իրավունքով ՀՈԱԿ-ին տրամադրումը դարձել է անհրաժեշտություն՝ մանկապարտեզի զբաղեցրած տարածքի հետագա պահպանման (հիմնանորոգման, գազաֆիկացման, ջեռուցման համակարգի իրականացման և ինժեներական ցանցերի կառուցման) համար, համայնքապետարանի կողմից համայնքային բյուջեով, սուբվենցիոն ծրագրերով կամ բարեգործական այլ ծրագրերով ներդրում կատարելու նպատակով:
Հաշվի առնելով վերոգրյալը և բարձրացված հարցի կարևորությունը՝ Պետական գույքի կառավարման կոմիտեն մշակել է «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է ՀՀ Վայոց ձորի մարզ, համայնք Մալիշկա 8-րդ փողոց 76 հասցեում գտնվող անշարժ գույքի 2-րդ մասնաշենքի 1-ին հարկը՝ 405 քառ. մետր մակերեսով տարածքը հետ վերցնել «Հայաստանի Հանրապետության Վայոց ձորի մարզի Մալիշկայի թիվ 1 միջնակարգ դպրոց պետական հանրակրթական ուսումնական հաստատություն» պետական ոչ առևտրային կազմակերպությունից և անժամկետ, անհատույց օգտագործման իրավունքով հանձնել «Մալիշկա համայնքի թիվ 1 մանկապարտեզ» համայնքային ոչ առևտրային կազմակերպությանը:
«Տարածք հետ վերցնելու և անհատույց օգտագործման իրավունքով ամրացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ տեղական ինքնակառավարման մարմինների բյուջեում հնարավոր է ծախսերի ավելացում:















ԱՄՓՈՓԱԹԵՐԹ
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն

	

	
	

	ՀՀ ֆինանսների նախարարությունը քննարկել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի 29.04.2021թ. N01/11.11/2960-2021 գրությամբ ներկայացված՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը և հայտնում է, որ առաջարկություններ չունի: 
	Ընդունվել է ի գիտություն

	2. ՀՀ Կադաստրի կոմիտե

	29.04.2021թ.

	
	N ՍԹ/3448-2021

	Ի պատասխան Ձեր 2021 թվականի ապրիլի 29-ի N 01/11.11/2960-2021 գրության՝ հայտնում ենք, որ «Տարածք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն

	3. ՀՀ Վայոց ձորի մարզպետարան
	20.05.2021թ.

	
	N 01 /13/3214-2021

	Ի պատասխան 2021 թվականի ապրիլի 29-ի Ձեր թիվ 01/11.11/2960-2021 գրության՝ հայտնում ենք, որ «Տարածք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագիծն ու անհրաժեշտ փաստաթղթերի փաթեթը քննարկվել են ՀՀ Վայոց ձորի մարզպետարանում և արժանացել հավանության: Նախագծի վերաբերյալ դիտողություններ ու առաջարկություններ չունենք:

	Ընդունվել է ի գիտություն





